
2010 թվականի                                -ի  N        -Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2010  ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ   ԵՎ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2009  ԹՎԱԿԱՆԻ  ԴԵԿՏԵՄԲԵՐԻ  24-Ի  N 1522-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ   ՄԱՍԻՆ

«Հայաստանի Հանրապետության 2010 թվականի պետական բյուջեի մասին» Հայաստանի Հան​​​րա​պե​տության օրենքի 11-րդ հոդվածի 16-րդ ենթակետին, «Իրավական ակտերի մասին» Հա​յաստանի Հան​​րա​​պե​տության օրենքի 70-րդ հոդվածի 5-րդ մասին, ինչպես նաև  Հայաստանի Հան​րա​​պե​տության կա​ռա​վա​րության 2010 թվականի օգոստոսի 5-ի N 973-Ա որոշման 2-րդ կետի 2-րդ են​​թա​կետին հա​մա​պա​տաս​խան` Հա​յաս​տա​նի Հան​րապե​տու​թյան կառավարությունը     ո ր ո շ ու մ   է.

1. «Հայաստանի Հանրապետության 2010 թվականի պետական բյուջեի մասին» Հայաստանի Հան​​րա​պե​​տության օրենքում և Հայաստանի Հանրապետության կառավարութ​յան 2009 թվականի դեկտեմբերի 24-ի «Հայաստանի Հանրապետության 2010 թվականի պետական բյու​ջեի կա​տա​րումն ապահովող մի​ջո​ցա​ռումների և Հայաստանի Հանրապետության 2010 թվա​կա​նի պետական բյու​ջե​ում վերաբաշխում կա​տա​​​րելու մասին» N 1522–Ն որոշման մեջ կատարել փո​փո​խու​թ​յուն​ներ` հա​մա​​ձայն հա​վելվածի:

2. Հայաստանի Հանրապետության ֆինանսների նախարարին` Հա​յաս​տա​նի Հան​րապե​տու​թյան կա​ռա​​վարության 2010 թվականի օգոստոսի 5-ի «Հայաստանի վերականգնվող էներգետիկա​յի և էներգախնա​յո​​​ղու​​թ​յան հիմնադրամի կողմից վարկային կազմակերպություն հիմնադրելու մասին» N 973-Ա որոշման 1-ին ​կետին հա​մա​պա​տաս​խան Հա​յաս​տա​նի վերականգնվող էներգետիկայի և էներգախնայողության հիմ​​​նադրամի (այսուհետ` հիմնադրամ) կող​մից հիմնադրվող վարկային կազմակերպության լի​ցեն​զա​վո​րու​​​​մից հետո հիմք ընդունելով սույն որոշման 1-ին կետով առանձնացվող միջոցների ծավալը նշված վար​կա​յին կազմակերպության հետ կնքել բյուջետային վարկի տրամադրման պայմանագիր: 

ՏԵՂԵԿԱՆՔ – ՀԻՄՆԱՎՈՐՈՒՄ

«Հայաստանի  Հանրապետության  2010  թվականի  պետական  բյուջեում և 

Հայաստանի  Հանրապետության կառավարության 2009  թվականի  դեկտեմբերի  24-ի  

N 1522-Ն  որոշման  մեջ  փոփոխություններ  կատարելու մասին» ՀՀ  կառավարության  

որոշման  նախագծի  ընդունման  անհրաժեշտության  վերաբերյալ
Վերը նշված որոշման նախագծի ընդունման անհրաժեշտությունը պայմանավորված է հետևյալով.

1. ՀՀ կառավարության 05.08.2010թ. «Հայաստանի վերականգնվող էներգետիկա​յի և էներգախնա​յո​ղու​​թ​յան հիմնադրամի կողմից վարկային կազմակերպություն հիմնադրելու մասին» N 973-Ա որոշման (այ​սուհետ` Որոշում) 2-րդ կետի 2-րդ են​​թա​կետով սահմանված է, որ Հայաստանի վերականգնվող էներ​գե​տիկա​յի և էներգա​խնա​​​յո​ղու​​թ​յան հիմ​նա​դրա​մի (այսուհետ` Հիմնադրամ) կողմից հիմնադրված վար​կա​յին կազմա​կեր​պու​թ​յան (այսուհետ` Վարկային կազմա​կեր​պու​թ​յուն) լիցեն​զա​վո​րու​մից հետո վարկա​վոր​ման ռեսուրսի ձևա​վոր​ման նպատակով ֆինանսական միջոց​ները տրա​​մադր​վում են`

ա. ՀՀ ֆինանսների նախարարության և Հիմնադրամի միջև 2006 թվականի հուլիսի 12-ին կնքված` «Վե​րա​​կանգնվող էներգետիկայի ծրագիր» զարգացման վարկի համաձայնագրով նախատեսված Վերա​կանգն​վող էներգետիկայի ծրագրի միջոցների կառավարման մասին գործակալության համաձայնագրով նախա​տես​ված միջոցներից` որպես բյուջետային վարկ` գործակալության համաձայնագրով սահմանված  տո​կո​​սադրույքով, մարման ժամկետներով, ապահովման միջոցների տեսակով,

բ. քաղաքային ջեռուցման ծրագրի ներքո ՀՀ ֆինանսների նախա​րա​րության և Հիմնադրամի միջև 2006 թվականի հունվարի 30-ին կնքված լրացուցիչ վարկի համաձայնագրով Հիմնադրամին տրամադրված են​թա​վարկից ՀՀ պետական բյուջե վերադարձվող միջոցների հաշվին, որպես բյուջետային վարկ` լրացուցիչ վարկի համաձայնագրով սահմանված տոկոսադրույքով, մարման ժամկետներով և ապահովման մի​ջոց​նե​րի տեսակներով, ընդ որում, Հիմնադրամին ներգրավելով որպես նախարարության գործակալ: 

2. ՀՀ 2010 թվականի պետական բյուջեով վերոհիշյալ նպատակով գծով համա​պա​​տաս​խան մուտքեր և հատկացումներ նախատեսված չեն:

3. «Վե​րա​կանգնվող էներգետիկայի ծրագիր» զարգացման վարկի համաձայնագրով տրամադրված են​​թավարկերի վերադարձից 2010 թվականին մուտքերը, որոնք ուղղվելու են Վարկային կազմա​կեր​պու​թ​յան վարկավորման ռեսուրսի ձևավորմանը, կկազմեն շուրջ 431 մլն դրամ, իսկ քաղաքային ջեռուցման ծրագրի վարկի համաձայնագրով տրամադրված ենթավարկերի վե​րա​դար​ձից 2010 թվականին մուտքեր չեն նախատեսվում (վերադարձը, ըստ կնքված պայմանագրերի, նախատեսված է 2013 թվա​կա​նից):

4. «Հայաստանի Հանրապետության 2010 թվականի պետական բյուջեի մասին» ՀՀ օրենքի 11-րդ  հոդ​վածի 16-րդ ​կե​տով ՀՀ կառավարությանը տրված իրավասությունը հնարավորություն է ընձեռում ՀՀ կա​ռա​վարության որոշմամբ ՀՀ 2010 թվականի պետական բյուջեում վերոհիշյալ նպատակով ներառել «Վե​րա​կանգնվող էներգետիկայի ծրագիր» զարգացման վարկի համաձայնագրով տրամադրված ենթավար​կե​րի վերադարձից 2010 թվականին կանխատեսվող մուտ​քե​րը և դրանց հաշվին Վարկային կազ​մա​կեր​պութ​յա​նը բյուջետային վարկ տրամադրելու նպատակով հատ​կա​​ցում​ները:

5. Նախագծով նաև հանձնարարվում է ՀՀ ֆինանսների նախարարին` Վարկային կազմակեր​պութ​յան լի​​ցեն​զա​վո​րու​​​​մից հետո, հիմք ընդունելով Նախագծով առանձնացվող միջոցների ծավալը, Վար​կա​յին կազ​մակերպության հետ կնքել բյուջետային վարկի տրամադրման պայմանագիր: 

ՏԵՂԵԿԱՆՔ

«Հայաստանի  Հանրապետության  2010  թվականի  պետական  բյուջեում և 

Հայաստանի  Հանրապետության կառավարության 2009  թվականի  դեկտեմբերի  24-ի  

N 1522-Ն  որոշման  մեջ   փոփոխություններ  կատարելու մասին» ՀՀ կառավարության 

որոշման նախագծի   ընդունման կապակցությամբ պետական բյուջեում ծախսերի և 

եկամուտների ավելացման մասին

Վերը նշված որոշման նախագծի ընդունումը չի հանգեցնի ՀՀ 2010 թվականի պետական բյուջեի եկամուտների և ծախսերի տա​րեկան ծրագրային ցուցանիշների փոփոխությանը:

ՏԵՂԵԿԱՆՔ
«Հայաստանի  Հանրապետության  2010  թվականի  պետական  բյուջեում  և 

Հայաստանի  Հանրապետության կառավարության 2009  թվականի  դեկտեմբերի  24-ի  

N 1522-Ն  որոշման  մեջ   փոփոխություններ  կատարելու մասին» ՀՀ կառավարության 

որոշման նախագծի  ընդունման կապակցությամբ այլ իրավական ակտերում 

փոփոխություններ կամ լրացումներ կատարելու անհրաժեշտության կամ 

բացակայության մասին

Վերը նշված որոշման նախագծի ընդունումն այլ իրավական ակտերում փոփոխությունների կամ լրա​ցումների անհրաժեշտություն չի առաջացնում:
Ց Ա Ն Կ
իրավական ակտերի, որոնց հիման վրա կամ որոնցից օգտվելով մշակվել է 

«Հայաստանի  Հանրապետության  2010  թվականի  պետական  բյուջեում  և Հայաստանի  

Հանրապետության կառավարության 2009  թվականի  դեկտեմբերի  24-ի  N 1522-Ն  

որոշման  մեջ   փոփոխություններ  կատարելու մասին»  ՀՀ  կառավարության որոշման 

նախագիծը

1.  «Հայաստանի Հանրապետության 2010 թվականի պետական բյուջեի մասին»  ՀՀ օրենք,
2.  «Իրավական ակտերի մասին»  ՀՀ օրենք, 
3.  ՀՀ կառավարության 2009 թվականի դեկտեմբերի 24-ի «Հայաստանի Հանրապետության 2010 թվա​կանի պետական բյուջեի կա​տա​րումն ապահովող մի​ջո​ցառումների և Հայաստանի Հանրապե​տութ​յան 2010 թվականի պետական բյու​ջե​ում վերաբաշխում կա​տա​րելու մասին» N 1522-Ն որոշում,
4.  ՀՀ կառավարության 2010 թվականի օգոստոսի 5-ի «Հայաստանի վերականգնվող էներգետիկա​յի և էներգախնայողության հիմնադրամի կողմից վարկային կազմակերպություն հիմնադրելու մասին» N 973-Ա որոշում:

